
	Eochair do na siombailí a úsáidtear

		*	An nós imeachta comhairliúcháin
	***	Nós imeachta an toilithe
	***I	An gnáthnós imeachta reachtach (an chéad léamh)
	***II	An gnáthnós imeachta reachtach (an dara léamh)
	***III	An gnáthnós imeachta reachtach (an tríú léamh)

(Braitheann an cineál nós imeachta ar an mbunús dlí atá beartaithe don dréachtghníomh.)







	Leasuithe ar dhréachtghníomh

	Tá na leasuithe ó Pharlaimint na hEorpa leagtha amach in dhá cholún

Léirítear téacs atá scriosta le cló trom iodálach sa cholún ar chlé. Léirítear téacs atá curtha in ionad téacs eile le cló trom iodálach sa dá cholún. Léirítear téacs nua le cló trom iodálach sa cholún ar dheis.

Sa chéad agus sa dara líne den cheanntásc a ghabhann le gach leasú, sonraítear an chuid ábhartha den dréachtghníomh atá á breithniú. Má bhaineann an leasú le gníomh atá cheana ann agus go bhfuil sé i gceist é a leasú leis an dréachtghníomh, bíonn an tríú líne i gceanntásc an leasaithe ina sonraítear an gníomh atá cheana ann agus bíonn an ceathrú líne ann ina sonraítear an fhoráil den ghníomh sin is mian leis an bParlaimint a leasú.

Leasuithe ón bParlaimint i bhfoirm téacs chomhdhlúite

Léirítear téacs nua le cló trom iodálach. Léirítear téacs atá scriosta trí leas a bhaint as an tsiombail ▌nó cuirtear líne tríd an téacs. Léirítear téacs atá curtha in ionad téacs eile tríd an téacs nua a aibhsiú le cló trom iodálach agus tríd an téacs atá á ionadú a scriosadh nó trí líne a chur tríd. 
Mar eisceacht air sin, ní aibhsítear athruithe atá go hiomlán teicniúil agus arb athruithe iad a rinne an roinn dréachtaithe nuair a bhí an téacs críochnaitheach á ullmhú.

DRÉACHTRÚN REACHTACH Ó PHARLAIMINT NA hEORPA
ar an togra le haghaidh rialachán ón gComhairle lena leasaítear Treoir 92/83/CEE maidir le struchtúir na ndleachtanna máil ar alcól agus ar dheochanna alcólacha a chomhchuibhiú
(COM(2018)0334 – C8‑0269/2018 – 2018/0173(CNS))
(Nós imeachta reachtach speisialta – comhairliúchán)
Tá Parlaimint na hEorpa,
–	ag féachaint don togra ón gCoimisiún chuig an gComhairle (COM(2018)0334),
–	ag féachaint d’Airteagal 113 den Chonradh ar Fheidhmiú an Aontais Eorpaigh, ar dá bhun a chuaigh an Chomhairle i gcomhairle leis an bParlaimint (C8‑0269/2018),
–	ag féachaint do Riail 78c dá Rialacha Nós Imeachta,
–	ag féachaint don tuarascáil ón gCoiste um Ghnóthaí Eacnamaíochta agus Airgeadaíochta (A8-0307/2018),
1.	Ag formheas an togra ón gCoimisiún;
2.	Á iarraidh ar an gComhairle a chur in iúl do Pharlaimint na hEorpa má tá sé ar intinn aici imeacht ón téacs atá formheasta ag an bParlaimint;
3.	Á iarraidh ar an gComhairle dul i gcomhairle leis an bParlaimint má tá sé ar intinn aici an téacs a d’fhormheas an Pharlaimint a leasú go substaintiúil;
4.	Á threorú dá hUachtarán a seasamh a chur ar aghaidh chuig an gComhairle, chuig an gCoimisiún agus chuig na parlaimintí náisiúnta.
[bookmark: _Toc520455890][bookmark: _Toc527375966]
RÁITEAS MÍNIÚCHÁIN
In Treoir 92/83/CEE maidir le struchtúir na ndleachtanna máil ar alcól agus ar dheochanna alcólacha, leagtar amach rialacha comhchoiteanna maidir le struchtúir na ndleachtanna máil a chuirtear ar alcól agus ar dheochanna alcólacha, lena n-áirítear beoir agus fíon. Sa Treoir seo, sainítear agus aicmítear na cineálacha difriúla alcóil agus deochanna alcólacha, de réir a dtréithe, agus soláthraítear inti creat dlíthiúil le haghaidh rátaí laghdaithe, díolúintí, agus maoluithe i roinnt earnálacha, amhail táirgí leathmhonaraithe a úsáidtear in ullmhú fíona i réigiúin ar leith i Ríocht na Spáinne. 

Ó glacadh an Treoir in 1992, tosaíodh an chéad mheastóireacht uirthi, agus an t-aon cheann a rinneadh riamh, in 2014. Dá bhrí sin, theastaigh ón gCoimisiún meastóireacht a dhéanamh ar an Treoir faoi Chlár um Oiriúnacht agus Feidhmíocht Rialála (REFIT) an Choimisiúin. 

Tá sé tugtha faoi deara nár coinníodh an Treoir cothrom le dáta ó thaobh na ndúshlán agus na ndeiseanna a bhíonn á gcruthú ag teicneolaíochtaí agus forbairtí nua laistigh d’earnáil an alcóil. Sainaithníodh roinnt fadhbanna agus tá neamhéifeachtúlachtaí ann go fóill, rud a d’fhéadfadh saobhadh a chruthú sa mhargadh inmheánach. Mar gheall ar an éagsúlacht mhór i leibhéil dleachta idir na Ballstáit, ar dreasacht láidir í don imghabháil cánach, agus mar gheall ar laigí eile i ndearadh na cánach, ní mór do na húdaráis chánach agus oibreoirí eacnamaíocha nósanna imeachta riaracháin troma a úsáid. Leis na costais riaracháin agus na costais chomhlíonta dhíréireacha sin d’oibritheoirí eacnamaíocha cuirtear srian ar rannpháirtíocht na bhfiontar beag agus meánmhéide i dtrádáil laistigh de AE in alcóil agus deochanna alcólacha. Toisc nach féidir leis na Ballstáit cuspóirí an togra seo a bhaint amach go leordhóthanach, is féidir, dá bhrí sin, iad a bhaint amach ar bhealach níos fearr ar leibhéal an Aontais, i gcomhréir le prionsabail na coimhdeachta agus na comhréireachta mar atá leagtha amach in Airteagal 5 den Chonradh ar an Aontas Eorpach.

I measc na bpríomhréimsí ar ar díríodh sa staidéar agus sa mheasúnú tionchair, bhí an méid seo a leanas: 

1)	Mífheidhmiú i gcur i bhfeidhm maoluithe maidir le halcól dínádúraithe. Tá sé mar aidhm leis an togra deimhneacht dhlíthiúil a mhéadú trí airteagail ábhartha ón Treoir a shoiléiriú. 
2)	Mífheidhmiú in aicmiú deochanna alcólacha ar leith. Moltar an chatagóir atá ann faoi láthair ar a dtugtar ‘deochanna coipthe eile’ a roinnt ina dá fhochatagóir. Coimeádfar an ionramháil atá ann faoi láthair i gcás an chéad fhochatagóir, agus déanfar deochanna coipthe eile traidisiúnta a shainiú agus a ionramháil leo féin. 
3)	Mífheidhmiú i gcur i bhfeidhm rátaí laghdaithe do tháirgeoirí beaga agus do dheochanna alcólacha de neart íseal. Cuirtear san áireamh moladh chun rátaí laghdaithe do dhéantóirí beaga leanna úll a leathnú agus chun an tairseach a mhéadú maidir le rátaí laghdaithe is infheidhme do bheoir. Moltar freisin deimhniú aonfhoirmeach a fhorbairt do ghrúdlanna neamhspleácha beaga agus do dhéantóirí leanna úll ar fud AE. 
[bookmark: _GoBack]4)	Forálacha doiléire maidir le céimeanna Plato a thomhas i mbeoir mhilsithe nó bhlaistithe. Tá sé mar aidhm leis an togra deimhneacht dhlíthiúil a mhéadú trí na hairteagail ábhartha a shoiléiriú.

